ЎЗБЕКИСТОН РЕСПУБЛИКАСИ НОМИДАН
Ҳ У К М


2021 йил октябрь ойининг 19 куни жиноят ишлари бўйича Яшнобод туман суди, ўз биносида, очиқ суд мажлисида, судья У.Ханаевнинг раислигида, Ш.Шокировнинг котиблигида, тарафлардан давлат айбловчиси Яшнобод туман прокурорининг ёрдамчиси С.Акилов, жабрланувчи А.Чулиев, судланувчилар М.Одилов, А.Умматов, Ж.Собиров, Ж.Қадамов ва А.Қуйсиновларнинг иштирокида, Одилов Муроджон Боходир ўғли, Умматов Азизбек Холмаматович, Собиров Жахонгир Мирзоҳид ўғли, Қадамов Жўшқинбек Ҳамидбек ўғли ва Қуйсинов Азизбек Собир ўғлига оид 1-1009-2107/483-сонли жиноят ишини кўриб чиқди. Иш ҳужжатларига кўра:
Одилов Муроджон Боходир ўғли (Odilov Murodjon Boxodir о’g’li), 2001 йил 4 мартда Тошкент шаҳрида туғилган, миллати ўзбек, Ўзбекистон Республикаси фуқароси, ҳарбий хизматга мажбур, маълумоти ўрта, бўйдоқ, судланмаган, “Havas food” МЧЖ супермаркетида 3-даражали иш бошқарувчи бўлиб ишлайди, Тошкент шаҳар, Яшнобод тумани, “Ўрта Масжид” МФЙ, Уйсозлар кўчаси, 45-уй, 58-хонадонда яшайди, иш бўйича шахсий кафиллик эҳтиёт чораси қўлланилган, айблов хулосаси нусхасини ўз вақтида олган,
Ўзбекистон Республикаси ЖКнинг 277-моддаси 3-қисми “г” бандида назарда тутилган жиноятни содир этганликда айбланган;
Умматов Азизбек Холмаматович (Ummatov Azizbek Xolmamatovich), 2001 йил 7 	майда Бухоро вилоятида  туғилган, миллати ўзбек, Ўзбекистон Республикаси фуқароси, ҳарбий хизматга мажбур, маълумоти ўрта, бўйдоқ, судланмаган, “Havas food” МЧЖ супермаркетида иш бошқарувчи бўлиб ишлайди, Жиззах вилояти, Пахтакор тумани, Мингчинор қ.ф.й. Ғ.Ғулом кўчаси, 22-уй, 
2-хонадонда доимий рўйҳатда туриб, вақтинча Яшнобод тумани, Оханграбо кўчаси, 1-уй, 25-хонадонда яшайди, иш бўйича шахсий кафиллик эҳтиёт чораси қўлланилган, айблов хулосаси нусхасини ўз вақтида олган,
Ўзбекистон Республикаси ЖКнинг 277-моддаси 3-қисми “г” бандида назарда тутилган жиноятни содир этганликда айбланган;
Собиров Жаҳонгир Мирзоҳид ўғли (Sobirov Jahongir Mirzohid o’g’li), 2000 йил 6 августда Тошкент шаҳрида туғилган, миллати ўзбек, Ўзбекистон Республикаси фуқароси, ҳарбий хизматга мажбур, маълумоти ўрта, Яшнобод туманидаги 1-сонли болалар ва ўсмирлар спорт мактабида мураббий бўлиб ишлайди, бўйдоқ, судланмаган, Яшнобод тумани, Уйсозлар кўчаси, 45-уй, 35-хонадонда яшайди, иш бўйича шахсий кафиллик эҳтиёт чораси қўлланилган, айблов хулосаси нусхасини ўз вақтида олган,
Ўзбекистон Республикаси ЖКнинг 277-моддаси 3-қисми “г” бандида назарда тутилган жиноятни содир этганликда айбланган;
Қадамов Жўшқинбек Хамидбек ўғли (Qadamov Jo’shqinbek Hamidbek o’gli), 2002 йил 31 майда Хоразм вилояти Қўшкўпир туманида туғилган, миллати ўзбек, Ўзбекистон Республикаси фуқароси, ҳарбий хизматга мажбур, маълумоти тугалланмаган олий, Давлат жисмоний тарбия ва спорт олийгоҳининг 
1-босқич талабаси, бўйдоқ, судланмаган, Яшнобод тумани, Уйсозлар кўчаси, 44-уй, 46-хонадонда яшайди, иш бўйича шахсий кафиллик эҳтиёт чораси қўлланилган, айблов хулосаси нусхасини ўз вақтида олган,
Ўзбекистон Республикаси ЖКнинг 277-моддаси 3-қисми “г” бандида назарда тутилган жиноятни содир этганликда айбланган;
Қўйсинов Азизбек Собир ўғли (Quysinov Azizbek Sobir ug’li) 2002 йил 13 декабрда Қашқадарё вилояти Китоб туманида туғилган, миллати ўзбек, Ўзбекистон Республикаси фуқароси, ҳарбий хизматга мажбур, маълумоти тугалланмаган олий, Тошкент давлат Иқтисодиёт университети 1-босқич талабаси, бўйдоқ, судланмаган, Яшнобод тумани, Оҳанграбо кўчаси 
39-уй, 56-хонадонда яшайди, иш бўйича шахсий кафиллик эҳтиёт чораси қўлланилган, айблов хулосаси нусхасини ўз вақтида олган,
Ўзбекистон Республикаси ЖКнинг 277-моддаси 3-қисми “г” бандида назарда тутилган жиноятни содир этганликда айбланган.
Суд судланувчилар, жабрланувчи ва гувоҳларнинг кўрсатувларини эшитиб, дастлабки тергов жараёнида ҳамда судда тўпланган далилларни текшириб ва муҳокама қилиб, жиноят ишидаги ҳужжатларни таҳлил қилиб, тарафларнинг музокаралари ва судланувчиларнинг охирги сўзини тинглаб, қуйидагиларни

А Н И Қ Л А Д И :

М.Одилов, А.Умматов, Ж.Собиров, Ж.Қадамов ва А.Қуйсиновлар 2021 йил 25 март куни соат 21:40ларда Яшнобод тумани Оҳанграбо кўчасида жойлашган “Havas food” МЧЖга қарашли супермаркет олдида бир гуруҳ бўлиб, жамоат жойида жамиятда юриш-туриш қоидаларини қасддан менсимасдан, ҳеч бир сабабсиз Чулиев Анвар Рустамовични беҳаё сўзлар билан ҳақорат қилишиб, уни юзи ва танасининг бошқа қисмларига қўл ва оёқлари билан уриб-дўппослашаётган вақтда, уларнинг безорилик харакатларининг олдини олиш чорасини кўрган Чуллиев Акрам Рустамовичга фаол қаршилик кўрсатишиб, уни ҳам қўл ва оёқлари билан уриб-дўппослаб, безорилик содир этишган. 
2021 йил 23 июнь кунидаги 55-Қўш-Кур-сонли судга оид тиббий экспертизаси хулосасига кўра, Анвар Чулиевда пешона соҳасида 
эзилиб-йиртилган (тикилган) яра, пастки лаб шиллиқ қавати, пастки лаб соҳаси лат яралари, ўнг кўз ости соҳаси қонталаши каби жароҳатлар аниқланиб, бу жароҳатлар оғирлик даражасига кўра соғлиқни қисқа муддатга йўқотилишига сабаб бўлган енгил тан жароҳати тоифасига кириши кўрсатилган. 
Судланувчи М.Одилов суд мажлисида, ўзига эълон қилинган айбга тўлиқ иқрорлигини билдириб, у Яшнобод тумани, Оҳанграбо кўчасида жойлашган “Хавас” супермаркетида иш бошқарувчи бўлиб ишлашини, 2021 йил 25 март куни ишхонага соат 21:30ларда келганлигини, ўша пайтда супермаркетда ишловчи ходим уни олдига югуриб келиб, супермаркетда ёши каттароқ эркаклар тиббий ниқобсиз кириб кетиб хаммани видеотасвирга олиб юришганлигини айтганлигини, шунда у ушбу шахсларнинг олдига бориб, тиббий ниқоб тақиб олишларини сўраганлигини, улар спиртлик ичимлик ичиб олиб, маст холатида турганлигини, яъни унга кейинчалик шахси маълум бўлган Анвар Чулиев уни уятсиз сўзлар билан сўкиб, ниқоб тақмаслигини айтганлигини, шунда у Анвар акага аёлларни олдида сўкмаслигини сўраб, кўчага чиқиб гаплашиб олишни айтиб, у билан биргаликда кўчага чиққанида Анвар ака уни ёқасидан ушлаб олиб урмоқчи бўлганлигини, шу пайт унинг ўртоғлари А.Умматов билан Ж.Собиров югуриб келишиб, Анвар акани қўлидан ушлаб олишганлигини, Анвар Чулиев уларни ҳам ёқасидан ушлашни бошлаганлигини, шунда уни қўлидан чиқиб кетганлигини, ўша вақтда А.Умматов Чулиевни бўғишни бошлаганлигини, шу орада у ҳам Анвар акани икки маротаба мушти билан урганлигини, уларни олдида одамлар кўпайиб кетганлигини, бошқа ўртоқлари Ж.Қадамов билан А.Қўйсиновлар ҳам келишганлигини, сўнг уларни ажратиб олишганлигини, ажратишганидан сўнг хам Чулиев уларни сўкишни бошлаганлигини, шунда улар Ж.Собиров, А.Умматов, Ж.Қадамов ва А.Қўйсиновлар билан биргаликда Анвар акани юз ва баданини турли жойларига қўллари билан уриб тан жарохати етказганлигини, уларни ажратишга ҳаракат қилган Анвар акани укаси – Акром Чулиевни ҳам танасини турли қисмларига уриб, унга ҳам тан жарохати етказишганлигини, хозирда жабрланувчи Анвар Чулиев билан ўзаро ярашиб олишганлигини, унга етказилган моддий ва маънавий зарарларни тўлиқ қоплашганлигини, унга нисбатан жабрланувчининг даъвоси йўқлигини, айбига тўлиқ иқрорлигини ва қилмишидан чин кўнгилдан пушаймонлигини, суддан унинг ёшлигини, оилавий шароитини инобатга олиб енгил жазо тайинлашни сўради.
Судланувчи А.Умматов суд мажлисида, айбига тўлиқ иқрорлик билдириб, 2021 йил 25 март куни соат 21:30ларда у Яшнобод тумани Оҳанграбо кўчасида жойлашган “Хавас” супермаркети олдида ўртоғи Ж.Собиров билан гаплашиб турганлигини, шу пайт супермаркет ичидан яна бир дўсти М.Одилов ва унга кейинчалик маълум бўлган Анвар Чулиев, уни укаси Акром Чулиевлар чиқиб келишганлигини, улар ташқарида ўзаро тортишиб турган пайтда Анвар ака қўлини кўтариб гапираётганлигини кўриб,  М.Одиловни урмоқчи деб ўйлаб, уларни ёнига югуриб келганлигини, у Анвар акани қўлини ушлаб олиб, “ока бўлди қилинг!” деб гапирганлигини, шунда Анвар ака уни ёқасидан маҳкам ушлаб олганлигини, Анвар ака унга қаршилик кўрсатмоқчи бўлиб, қўлини олмоқчи бўлганлигини, лекин кучи етмаганлигини, шу орада Чулиев уни юзига урмоқчи бўлганлигини, лекин у зарбасидан қочиб қолганлигини, сўнг Анвар ака уни бўйнидан бўғиб олганлигини, улар иккаласи биргаликда ерга йиқилганлигини, шундан сўнг у ўрнидан туриб эгнида бўлган қизил рангли свитерини ечиб олиб, Анвар акани юз қисмига мушти билан урганлигини, бу пайтда уни ўртоғлари Ж.Собиров, Ж.Қадамов, А.Умматов, М.Одиловлар хам келишиб, улар биргалашиб Анвар Чулиевни уришганлигини, уларни ажратишга ҳаракат қилган укаси Акром Чулиевни ҳам танасини турли қисмларига уриб, тан жароҳати етказишганлигини, ҳозирда қилган қилмишидан пушаймонлигини, жабрланувчидан кечирим сўрашини, бошқа бу ҳолат такрорланмаслигини билдириб, суддан унга енгилроқ жазо тайинлашни сўради.
Судланувчи Ж.Собиров суд мажлисида, айбига тўлиқ иқрорлик билдириб, 2021 йил 25 март куни соат 21:30ларда у Яшнобод тумани Оҳанграбо кўчасида жойлашган “Хавас” супермаркети олдида ўртоғи А.Умматов билан гаплашиб турганлигини, шунда супермаркет ичидан яна бир дўсти М.Одилов ва унга кейинчалик маълум бўлган ака-ука Анвар ва Акром Чулиевлар чиқиб келишганлигини, улар ўзаро тортишиб туришган пайтда Анвар ака М.Одиловни урмоқчи деб ўйлаб, А.Умматов уларни олдига югуриб келганлигини, А.Умматов шунда Анвар акани қўлини ушлаб олиб, “ока бўлди қилинг!” деб гапирганлигини, Анвар ака А.Умматовни ёқасидан махкам ушлаб олганлигини, шунда Анвар ака  А.Умматовни юзига мушт билан урмоқчи бўлганлигини, лекин у зарбасидан қочиб қолганлигини, сўнг Анвар ака А.Умматовни бўйнидан бўғиб олганлигини, улар иккаласи биргаликда ерга йиқилганлигини, А.Умматов туриб эгнида бўлган қизил рангли свитерини ечиб олиб, Анвар Чулиевни юз қисмига мушти билан урганлигини, кейин улар ўртоғлари Ж.Қадамов, А.Қўйсинов ва М.Одиловлар билан биргалашиб, Анвар акани уришганлигини, уларни ажратишга ҳаракат қилган Акром Чулиевни ҳам танасини турли қисмларига, уриб уларга тан жарохати етказишганлигини, ҳозирда қилган қилмишидан пушаймонлигини, Анвар Чулиевдан кечирим сўрашини, бошқа бу ҳолатни такрорланмаслигини билдириб, суддан унга енгилроқ жазо тайинлашни сўради.
Судланувчи Ж.Қадамов суд мажлисида, айбига тўлиқ иқрорлик билдириб, 2021 йил 25 март куни соат 21:40ларда у дўсти А.Қўйсинов билан уйи ховлисида туришганида нотаниш бир аёл “ёрдам беринглар!” деб бақирганлигини эшитиб, “Хавас” супермаркети томонга боришганлигини, у ерда жанжал бўлаётганлигини кўришганлигини, умумий дўстлари А.Умматов ерга йиқилиб тушганлигини кўриб, уни ўрнидан кўтарганлигини, шунда уни ёнига кейинчалик таниш бўлган Анвар Чулиев келиб мушти билан уриб қолганлигини, шунда у жаҳли чиқиб уни юз ва танасининг турли жойларига қўл ва оёқлари билан уриб, унга тан жароҳати етказганлигини, ўшанда у билан бирга ўртоғлари А.Умматов, А.Қўйсинов, М.Одилов ва Ж.Собировлар ҳам қўшилишиб Анвар акани уришганлигини, шунингдек жанжал пайтида уларни орасига тушиб, ажратмоқчи бўлган Анвар аканинг укаси бўлмиш Акром акани ҳам биргаликда уришганлигини, хозирда улардан кечирим сўрашини, бошқа бу ҳолат такрорланмаслигини, қилмишидан чин кўнгилдан пушаймонлигини билдириб, суддан унга енгилроқ жазо тайинлашни сўради.
Судланувчи А.Қўйсинов суд мажлисида, айбига тўлиқ иқрорлик билдириб, 2021 йил 25 март куни соат 21:40ларда у ўртоғи Ж.Қадамов билан бирга уйи ховлисида туришган вақтда бир аёл киши “ёрдам беринглар!” деб бақирганлигини эшитиб, яқин атрофдаги “Хавас” супермаркети томонига боришганлигини, у ерда жанжал бўлаётганлигини, танишлари А.Умматов, Ж.Собиров ва М.Одиловлар биргалашиб, кейинчалик таниш бўлган Анвар Чулиевни уришаётганлигини кўриб, уларни орасига қўшилиб, у ҳам Анвар акани юзига мушти билан урганлигини, жанжал вақтида Анвар ака ерга йиқилаётганида бехосдан уни ҳам ёқасидан тортиб иккаласи бирга ерга йиқилганлигини, шунда бетонга юз қисми билан тушиб, жароҳат олганлигини, жанжал вақтида улар Анвар акани уришаётганларида уни укаси Акром ака ажратмоқчи бўлиб, орага тушганда уни ҳам биргаликда уриб, тан жарохати етказишганлигини, хозирда қилган қилмишидан пушаймонлигини, Анвар Чулиевдан кечирим сўрашини, бошқа бу ҳолатни такрорланмаслигини билдириб, суддан унга енгилроқ жазо тайинлашни сўради.
Суд иш бўйича тўпланган далилларга баҳо бериб, М.Одилов, А.Умматов, Ж.Собиров, Ж.Қадамов ва А.Қуйсиновларнинг содир қилган жинояти ўз тасдиғини топган ва қуйидаги далиллар билан исботланган деб ҳисоблайди.
Жабрланувчи А.Чулиев суд мажлисида 2021 йил 25 март куни у жияни Қ.Назимов билан синглисини уйига хабар олиш учун Яшнобод туманига борганлигини, у ерда укаси Акром Чулиев хам яшаб келишини, укаси улар билан кўчада кўришиб қолганлигини, ўша вақтда уйидан куёви А.Махмараимов ҳам чиқиб қолганлигини, улар тўрт киши бирга Оҳанграбо кўчасида жойлашган “Хавас” супермаркетига киришганлигини, кириш жойида ходим қиз унга тиббий ниқоб тақиб олишни сўраганлигини, у нимага бошқа ниқоб тақмаганларга индамайсиз, деб у билан оғзаки тортишиб турган пайтда уларни ёнига кейинчалик маълум бўлган М.Одилов келиб, ташқарига чиқиб гаплашиб олишни айтганлигини, сўнг улар бирга ташқарига чиқишганида М.Одилов уни ёқасидан ушлаб “нега видеога олаяпсан” деб қўпол муомалада бўлиб, уни ҳақорат қилганлигини, бу пайтда уни олдига А.Умматов келиб уни ёқасидан ушлаб олганлигини, шунда у хам ўзини ҳимоя қилиш мақсадида уларнинг ёқаларидан ушлаб олганлигини, бу пайтда уни орқасидан Ж.Собиров келиб, қўли билан пешона қисмига уриб қолганлигини, сўнг уни оёғига яна бир киши тепганлигини, шунда у ерга йиқилиб тушганлигини, сўнг у ўрнидан турганлигини, бу пайтда уни ёнига М.Одиловнинг танишлари – А.Умматов, Ж.Собиров, Ж.Қадамов ва А.Қўйсиновлар югуриб келишиб, уни юз ва танасининг бошқа жойларига қўл ва оёқлари билан уриб-дўппослашганлигини, уларни шу атрофдагилар тинчлантирмоқчи бўлганида, уларга қулоқ солмай уришда давом этишганлигини, орада укаси Акром уларни ажратишга харакат қилганлигини, лекин улар укасини ҳам қўл ва оёқлари билан уриб, унга тан жароҳати етказишганлигини, хозирда судланувчилар унга етказилган моддий ва маънавий зарарни тўлиқ бартараф қилиб, ундан кечирим сўрашганлигини, уларга нисбатан даъвоси йўқлигини, суддан судланувчиларга нисбатан енгил жазо тайинлашни сўради.
Судда сўроқ қилинган гувоҳ Акрам Чулиев ўз кўрсатувларида 2021 йил 25 март куни соат тахминан 21:00ларда унга акаси Анвар қўнғироқ қилиб меҳмонга келаётганлигини айтганида у кўчага чиқиб жияни Қ.Назимов, куёви А.Махмараимов ва акаси Анварлар билан кўришиб, хаммаси биргаликда “Хавас” супермаркетига киришганлигини, супермаркет ичида М.Одилов акаси тиббий ниқоб тақмаганлиги учун уни ташқарига чиқиб гаплашишни айтганлигини, сўнг Анвар акаси у билан ташқарига чиқиб кетишганлигини, жияни Қ.Назимов, куёви А.Махмараимовлар билан бирга уларнинг кетидан боришганлигини, ташқарига чиққанида, супермаркет олдида жанжал бўлаётганлигини, акаси олдида кўп одамлар йиғилиб турганлигини, одамлар орасида М.Одилов унга кейинчалик таниш бўлган А.Умматов, Ж.Собиров, Ж.Қадамов, А.Қўйсиновлар билан биргалашиб, Анвар акасини боши, юзи ва танасини бошқа жойларига қўл ва оёқлари билан уриб тепа бошлаганлигини, у Анвар акасини олдига бориб уларни ажратишни бошлаганлигини, лекин ажратаётган вақтида йигитлар уни ҳам уриб тепиб ташлашганлигини, Анвар акаси ерга йиқилиб тушганида хам улар тўхтамасдан, акасини уришда давом этишганлигини, улар ҳодиса жойига ИИБ ва Миллий гвардия ходимлари келишганидагина тинчланишганлигини жанжал вақтида енгил даражада жароҳат олган бўлишига қарамай, тергов ва хозирда суд жараёнида тиббий экспертизадан ўтишдан бош тортишини, ушбу холат юзасидан судланувчиларга нисбатан ҳеч қандай даъвоси йўқлигини билдирган.  
Судда сўроқ қилинган гувоҳ А.Махмараимов ўз кўрсатувларида 2021 йил 25 март куни соат 21:00ларда унга жияни Қамариддин қўнғироқ қилиб келаётганлигини айтганлигини, шунда уни кутиб олиш учун кўчага чиққанлигини, у жияни Қамариддин, турмуш ўртоғининг акалари Анвар ва Акромлар билан кўришиб, биргаликда “Хавас” супермаркетига гўшт сотиб олиш учун киришганлигини, у ерда кейинчалик таниш бўлган М.Одилов Анвар акани олдига келиб, бирга ташқарига чиқиб келишни сўраганлигини, уклар иккаласи чиқиб кетишганлигини, сўнг улар Қамариддин ва Акром билан уларни ортидан ташқарига чиққанида, супермаркет олдида жанжал бўлаётганлигини, Анвар акани олдида одамлар тўпланиб турганлигини кўрганлигини, улар орасида кейинчалик таниш бўлган судланувчилар, яъни М.Одилов, А.Умматов, Ж.Собиров Ж.Қадамов ва А.Қўйсиновлар Анвар акасини юзи ва баданини турли қисмларига уриб тепиб ташлашганлигини, у ерга йиқилиб тушганида ҳам тўхтамасдан, уришда давом этишганлигини, уларни орасига тушиб, ажратмоқчи бўлган Акромни ҳам акасига қўшиб биргаликда уришганлигини маълум қилган.
Тарафларнинг розилиги билан кўрсатувлари ўқиб эшиттирилган гувоҳ Қ.Назимов ҳам худди жабрланувчи А.Чулиев, гувоҳлар Акрам Чуллиев, А.Махмараимовларга ўхшаш кўрсатув берган.     
Суд, тарафлар фикрини тинглаб, М.Одилов, А.Умматов, Ж.Собиров, Ж.Қадамов ва А.Қуйсиновларнинг айби, уларнинг айбига тўлиқ иқрорлик билдириб берган кўрсатувларидан ташқари, жабрланувчи А.Чулиевнинг аризаси, тушунтириш хатлари, суд-тиббий экспертизаси хулосалари, юзлаштириш, ҳодиса жойини кўздан кечириш баённомалари, унга илова қилинган фото жадвал, видео ёзувларни кўздан кечириш баённомаси, далилий ашё деб эътироф этиш қарори ҳамда жиноят ишида мавжуд бўлган Ўзбекистон Республикаси ЖПКнинг 
95-моддаси тартибида текширилган ва баҳоланган бошқа объектив далиллар йиғиндиси билан тўлиқ тасдиқланган деб хисоблайди.
	Ўзбекистон Республикаси Олий суди Пленумининг 2018 йил 19 майдаги “Безориликка оид ишлар бўйича суд амалиёти ҳақида”ги 16-сонли қарорининг 
3-бандида “Уриш-дўппослаш - деганда, айбдор томонидан жамиятда юриш-туриш қоидаларини қасддан бузиб, шахснинг баданига шикаст етказмаган ҳолда бир неча зарба бериш тушунилади”, 10-бандида “Безорилик ҳаракатлари давомида айбдор жамоат тартибини сақлаш вазифасини бажариб турган ҳокимият ёки жамоатчилик вакилига ёхуд безорилик ҳаракатларининг олдини олиш (тўхтатиш) чорасини кўрган бошқа фуқароларга фаол қаршилик кўрсатса, шу жумладан, уларга нисбатан ўртача оғир шикаст етказиш даражасида зўрлик ишлатса, бундай қилмиш Жиноят кодекси 277-моддаси 3-қисмининг «г» банди билан тўлиқ қамраб олинади ва Жиноят кодексининг бошқа моддалари билан қўшимча квалификация қилишни талаб этмайди” деб белгилаб қўйилган. 
	Дастлабки тергов ва суд мажлиси давомида, содир этилган безорилик харакатларининг олдини олиш чорасини кўрган жабрланувчи Анвар Чулиевнинг укаси – Акрам Чуллиев, гарчанд олган тан жароҳатлари юзасидан судга оид тиббий экспертизасидан ўтишдан бош тортиб, унда ҳеч қандай жарохат излари қолмаганлигини билдирган бўлса-да, иш хужжатларида мавжуд жиноят тавсилотлари акс эттирилган DVD+R дискда қайд этилган видео ёзувлар кўздан кечирилганида, Акрам Чуллиев бевосита жанжал вақтида судланувчиларнинг безориликка қаратилган харакатларини олдини олиш чорасини кўриб, уларни ажратмоқчи бўлганлиги, лекин бунга жавобан улар унга фаол қаршилик кўрсатишиб, уни ҳам қўл ва оёқлари билан танасининг турли қисмларига 
уриб-дўппослашганлиги акс этган. 
Суд, М.Одилов, А.Умматов, Ж.Собиров, Ж.Қадамов ва А.Қуйсиновларнинг жиноий харакатларини юридик квалификациясини муҳокама қилиб, дастлабки тергов органи томонидан безорилик, яъни бир гуруҳ шахслар томонидан, жамиятда юриш-туриш қоидаларини қасддан менсимаслик, уриш-дўппослаш, баданган енгил шикаст етказиш, безорилик харакатларининг олдини олиш чорасини кўрган бошқа фуқароларга қаршилик кўрсатиб содир этишда ифодаланган жиноий харакатлари Ўзбекистон Республикаси ЖКнинг 
277-моддаси 3-қисми “г” банди билан тўғри квалификация қилинган деб хисоблайди.
Суд, судланувчиларга нисбатан жазо тури ва миқдорини белгилашда Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 5-бандида “Судлар ижтимоий хавфи катта бўлмаган, шунингдек, унча оғир бўлмаган жиноятларни содир этишда айбдор деб топилган ва жамиятдан ажратмаган ҳолда аҳлоқан тузатилиши мумкин бўлган шахсларга нисбатан озодликдан маҳрум қилиш билан боғлиқ бўлмаган жазолар тайинлаш учун қонунда мавжуд барча имкониятлардан тўлиқ фойдаланишлари керак” деб белгиланган раҳбарий кўрсатмаларга амал қилган ҳолда:  
-судланувчи М.Одиловнинг айбига тўлиқ иқрор бўлиб, қилмишидан чин кўнгилдан пушаймонлигини, муқаддам судланмаганлигини, етказилган зарар тўлиқ қопланган бўлиб, жабрланувчининг даъвоси йўқлигини, оилавий шароитини, ёш эканини, яшаш жойидан ижобий тавсифланганлигини жазони енгиллаштирувчи холатлар деб топиб, унинг ҳаракатларида жазони оғирлаштирувчи ҳолатлар йўқ деб ҳисоблаб, жиноятнинг хусусияти ва ижтимоий хавфлилик даражаси, унинг шахсини эътиборга олиб, унга нисбатан қонун санкцияси доирасида озодликни чеклаш жазоси тайинлашни;
-судланувчи А.Умматовнинг айбига тўлиқ иқрор бўлиб, қилмишидан чин кўнгилдан пушаймонлигини, муқаддам судланмаганлигини, етказилган зарар тўлиқ қопланган бўлиб, жабрланувчининг даъвоси йўқлигини, оилавий шароитини, ёш эканини, яшаш жойидан ижобий тавсифланганлигини жазони енгиллаштирувчи холатлар деб топиб, унинг ҳаракатларида жазони оғирлаштирувчи ҳолатлар йўқ деб ҳисоблаб, жиноятнинг хусусияти ва ижтимоий хавфлилик даражаси, унинг шахсини эътиборга олиб, унга нисбатан қонун санкцияси доирасида озодликни чеклаш жазоси тайинлашни;
-судланувчи Ж.Собировнинг айбига тўлиқ иқрор бўлиб, қилмишидан чин кўнгилдан пушаймонлигини, муқаддам судланмаганлигини, етказилган зарар тўлиқ қопланган бўлиб, жабрланувчининг даъвоси йўқлигини, оилавий шароитини, ёш эканини, яшаш жойидан ижобий тавсифланганлигини жазони енгиллаштирувчи холатлар деб топиб, унинг ҳаракатларида жазони оғирлаштирувчи ҳолатлар йўқ деб ҳисоблаб, унга нисбатан қонун санкцияси доирасида озодликни чеклаш жазоси тайинлашни;
-судланувчи Ж.Қадамовнинг айбига тўлиқ иқрор бўлиб, қилмишидан чин кўнгилдан пушаймонлигини, муқаддам судланмаганлигини, етказилган зарар тўлиқ қопланган бўлиб, жабрланувчининг даъвоси йўқлигини, оилавий шароитини, ёш эканини, яшаш жойидан ижобий тавсифланганлигини жазони енгиллаштирувчи холатлар деб топиб, унинг ҳаракатларида жазони оғирлаштирувчи ҳолатлар йўқ деб ҳисоблаб, жиноятнинг хусусияти ва ижтимоий хавфлилик даражаси, унинг шахсини эътиборга олиб, унга нисбатан қонун санкцияси доирасида озодликни чеклаш жазоси тайинлашни;
-судланувчи А.Қуйсиновнинг айбига тўлиқ иқрор бўлиб, қилмишидан чин кўнгилдан пушаймонлигини, муқаддам судланмаганлигини, етказилган зарар тўлиқ қопланган бўлиб, жабрланувчининг даъвоси йўқлигини, оилавий шароитини, ёш эканини, яшаш жойидан ижобий тавсифланганлигини жазони енгиллаштирувчи холатлар деб топиб, унинг ҳаракатларида жазони оғирлаштирувчи ҳолатлар йўқ деб ҳисоблаб, жиноятнинг хусусияти ва ижтимоий хавфлилик даражаси, унинг шахсини эътиборга олиб, унга нисбатан қонун санкцияси доирасида озодликни чеклаш жазоси тайинлашни;
Шунингдек, жабрланувчи А.Чулиевнинг судланувчиларга нисбатан ҳеч қандай даъвоси йўқлигини эътироф этишни;
-ашёвий далил тариқасида олинган бир дона DVD+R дискни жиноят ишида сақлашни лозим деб ҳисоблайди.
Ўзбекистон Республикаси ЖПКнинг 454-457, 460, 462, 463, 465-468, 471, 473-моддаларига амал қилиб, суд 

Ҳ  У  К  М    Қ И Л Д И:

Одилов Муроджон Боходир ўғли (Odilov Murodjon Boxodir o’g’li) Ўзбекистон Республикаси ЖКнинг 277-моддаси 3-қисми “г” банди билан айбли деб топилсин ва унга 3 (уч) йил озодликни чеклаш жазоси тайинлансин.
М.Одиловга жазони ўташ даврида қуйидаги чекловлар белгилансин: 
- соат 22.00 дан 06.00га қадар яшаш жойини тарк этмаслик;
-назорат қилувчи органнинг розилигисиз яшаш жойини ўзгартирмаслик;
- кўнгилочар жойлар, ресторанлар, кафе ва барларга бормаслик; 
- алкоголли ичимликлар истеъмол қилмаслик;
Жазо ижросини назорат қилиш Тошкент шаҳар Яшнобод тумани ИИО ФМБ Пробация бўлинмаси зиммасига юклатилсин.
Жазони ўташ муддати М.Одилов ИИО Пробация бўлинмасида ҳисобга қўйилган кундан бошлаб ҳисоблансин.
М.Одиловга Ўзбекистон Республикаси ЖКнинг 481-моддаси
6-қисмига асосан, агар маҳкум озодликни чеклаш тариқасидаги жазони ўташдан қасддан бўйин товлаган, шунингдек суд томонидан ўз зиммасига юкланган мажбуриятларни бажармаган тақдирда, суд озодликни чеклаш жазосининг ўталмай қолган муддатини бошқа турдаги жазо билан алмаштириши мумкинлиги тушунтирилсин.
М.Одиловга нисбатан қўлланилган шахсий кафиллик эҳтиёт чораси ҳукм қонуний кучга киргач бекор қилинсин.
Умматов Азизбек Холмаматович (Ummatov Azizbek Xolmamatovich) Ўзбекистон Республикаси ЖКнинг 277-моддаси 3-қисми “г” банди билан айбли деб топилсин ва унга 3 (уч) йил озодликни чеклаш жазоси тайинлансин.
А.Умматовга жазони ўташ даврида қуйидаги чекловлар белгилансин: 
- соат 22.00дан 06.00га қадар яшаш жойини тарк этмаслик;
-назорат қилувчи органнинг розилигисиз яшаш жойини ўзгартирмаслик;
-кўнгилочар жойлар, ресторанлар, кафе ва барларга бормаслик; 
- алкоголли ичимликлар истеъмол қилмаслик;
Жазо ижросини назорат қилиш Тошкент шаҳар Яшнобод тумани ИИО ФМБ Пробация бўлинмаси зиммасига юклатилсин.
Жазони ўташ муддати А.Умматов ИИО Пробация бўлинмасида ҳисобга қўйилган кундан бошлаб ҳисоблансин.
А.Умматовга Ўзбекистон Республикаси ЖКнинг 481-моддаси
6-қисмига асосан, агар маҳкум озодликни чеклаш тариқасидаги жазони ўташдан қасддан бўйин товлаган, шунингдек суд томонидан ўз зиммасига юкланган мажбуриятларни бажармаган тақдирда, суд озодликни чеклаш жазосининг ўталмай қолган муддатини бошқа турдаги жазо билан алмаштириши мумкинлиги тушунтирилсин.
А.Умматовга нисбатан қўлланилган шахсий кафиллик эҳтиёт чораси ҳукм қонуний кучга киргач бекор қилинсин.
Собиров Жахонгир Мирзоҳид ўғли (Sobirov Jahongir Mirzohid o’g’li) Ўзбекистон Республикаси ЖКнинг 277-моддаси 3-қисми “г” банди билан айбли деб топилсин ва унга 3 (уч) йил озодликни чеклаш жазоси тайинлансин.
Ж.Собировга жазони ўташ даврида қуйидаги чекловлар белгилансин: 
-соат 22.00 дан 06.00га қадар яшаш жойини тарк этмаслик;
-назорат қилувчи органнинг розилигисиз яшаш жойини ўзгартирмаслик;
-кўнгилочар жойлар, ресторанлар, кафе ва барларга бормаслик; 
-алкоголли ичимликлар истеъмол қилмаслик;
Жазо ижросини назорат қилиш Тошкент шаҳар Яшнобод тумани ИИО ФМБ Пробация бўлинмаси зиммасига юклатилсин.
Жазони ўташ муддати Ж.Собиров ИИО Пробация бўлинмасида ҳисобга қўйилган кундан бошлаб ҳисоблансин.
Ж.Собировга Ўзбекистон Республикаси ЖКнинг 481-моддаси
6-қисмига асосан, агар маҳкум озодликни чеклаш тариқасидаги жазони ўташдан қасддан бўйин товлаган, шунингдек суд томонидан ўз зиммасига юкланган мажбуриятларни бажармаган тақдирда, суд озодликни чеклаш жазосининг ўталмай қолган муддатини бошқа турдаги жазо билан алмаштириши мумкинлиги тушунтирилсин.
Ж.Собировга нисбатан қўлланилган шахсий кафиллик эҳтиёт чораси ҳукм қонуний кучга киргач бекор қилинсин.
Қадамов Жўшқинбек Хамидбек ўғли (Qadamov Jo’shqinbek Hamidbek o’gli) Ўзбекистон Республикаси ЖКнинг 277-моддаси 3-қисми “г” банди билан айбли деб топилсин ва унга 3 (уч) йил озодликни чеклаш жазоси тайинлансин.
Ж.Қадамовга жазони ўташ даврида қуйидаги чекловлар белгилансин: 
-соат 22.00дан 06.00га қадар яшаш жойини тарк этмаслик;
-назорат қилувчи органнинг розилигисиз яшаш жойини ўзгартирмаслик;
-кўнгилочар жойлар, ресторанлар, кафе ва барларга бормаслик; 
-алкоголли ичимликлар истеъмол қилмаслик;
Жазо ижросини назорат қилиш Тошкент шаҳар Яшнобод тумани ИИО ФМБ Пробация бўлинмаси зиммасига юклатилсин.
Жазони ўташ муддати Ж.Қадамов ИИО Пробация бўлинмасида ҳисобга қўйилган кундан бошлаб ҳисоблансин.
Ж.Қадамовга Ўзбекистон Республикаси ЖКнинг 481-моддаси
6-қисмига асосан, агар маҳкум озодликни чеклаш тариқасидаги жазони ўташдан қасддан бўйин товлаган, шунингдек суд томонидан ўз зиммасига юкланган мажбуриятларни бажармаган тақдирда, суд озодликни чеклаш жазосининг ўталмай қолган муддатини бошқа турдаги жазо билан алмаштириши мумкинлиги тушунтирилсин.
Ж.Қадамовга нисбатан қўлланилган шахсий кафиллик эҳтиёт чораси ҳукм қонуний кучга киргач бекор қилинсин.
Қўйсинов Азизбек Собир ўғли (Quysinov Azizbek Sobir ug’li) Ўзбекистон Республикаси ЖКнинг 277-моддаси 3-қисми “г” банди билан айбли деб топилсин ва унга 3 (уч) йил озодликни чеклаш жазоси тайинлансин.
А.Қўйсиновга жазони ўташ даврида қуйидаги чекловлар белгилансин: 
-соат 22.00дан 06.00га қадар яшаш жойини тарк этмаслик;
-назорат қилувчи органнинг розилигисиз яшаш жойини ўзгартирмаслик;
-кўнгилочар жойлар, ресторанлар, кафе ва барларга бормаслик; 
-алкоголли ичимликлар истеъмол қилмаслик;
Жазо ижросини назорат қилиш Тошкент шаҳар Яшнобод тумани ИИО ФМБ Пробация бўлинмаси зиммасига юклатилсин.
Жазони ўташ муддати А.Қўйсинов ИИО Пробация бўлинмасида ҳисобга қўйилган кундан бошлаб ҳисоблансин.
А.Қўйсиновга Ўзбекистон Республикаси ЖКнинг 481-моддаси
6-қисмига асосан, агар маҳкум озодликни чеклаш тариқасидаги жазони ўташдан қасддан бўйин товлаган, шунингдек суд томонидан ўз зиммасига юкланган мажбуриятларни бажармаган тақдирда, суд озодликни чеклаш жазосининг ўталмай қолган муддатини бошқа турдаги жазо билан алмаштириши мумкинлиги тушунтирилсин.
[bookmark: _GoBack]А.Қўйсиновга нисбатан қўлланилган шахсий кафиллик эҳтиёт чораси ҳукм қонуний кучга киргач бекор қилинсин.
Жабрланувчи А.Чулиевнинг судланувчиларга нисбатан ҳеч қандай даъвоси йўқлиги эътироф этилсин.
Ашёвий далил тариқасида олинган бир дона DVD+R диск жиноят ишида сақлансин.
Ҳукмдан норози тарафлар ҳукм эълон қилинган кундан эътиборан йигирма сутка ичида, судланувчи ҳукм нусхасини олган кундан эътиборан шу муддат ичида Тошкент шаҳар судига апелляция тартибида шикоят ёки протест келтиришга ҳақли.

